
పట్లును, నిక్కుగలడొక్కచిప్పలవలనఁ గొనం జిమ్మినం బంది వొడిచినగతి నాపాదచూ

డంబు గా నొదవినక్రొంగంట్ల నుడుగక వెడలుక్రొన్నెత్తుటన్ జొత్తిల్లి త్రెళ్లి జొత్తు

పాపల విడంబించుచక్కట్లును, జొరువ గని తఱిసి గండ్రగొడ్డండ్ర ఖండించినం గీలెడ

లినజంత్రంబులక్రియ నడుములు దెగి యపరభాగంబు లున్నయట్ల యుండ నూర్ధ్వభా

గంబులు జాఱినవంకలును మఱియుఁ గుంతతోమరశరశక్తిముసలగదాపట్టసప్రాసపాశ

భిండివాలశూలప్రముఖప్రహరణప్రహారంబులం గన్ను వెన్ను డొక్క పిక్క కాలు

వ్రే లనుభేదంబు సేయరాక కలిపి క్రుమ్మినగతిం దఱిగి మెదపిన తెఱంగునం గుడిచి

క్రక్కినచందంబునం బగిలియు నొగిలియు దునిసియుం దుమురయ్యుం గండలు నెత్తు

రుంబ్రేవులు మెదళ్లును గలయంబడి పేరి పేరెండతాఁకునఁ గరంగి నిగ్గు తేఱుతావులును,

వెండియు నొండెడలం గుంభముక్తముక్తాఫలశర్కరిలంబు లగునేనికమెదళ్లు కెళ్లు

కొనియు నమలి చవి గొన లేక మరల వెడలఁ గ్రక్కు డాకినీగణంబులును, మాంసం

బులే పెరిగి మిసమిసలు వారుమృతసామంతజనంబుల పెన్నురంబు లన్నువం గవిసి కబ

ళించి యంతర్మగ్నభగ్నంబు లగునస్త్రభంగంబు లంగుళ్ల నాటిన మిట్టిపడి వెరిదేఱనో

ళ్లు విదిర్చికొనుచుం బారుభూతవ్రాతంబును, రక్తపానమదోన్మత్తంబు లై ద్విపరదవఖం

డంబులం దురంగవదనంబులు చేర్చి కిన్నరాకారంబులు పన్నియు గజవక్త్రంబులు

గూర్చి గణపతిప్రతిమలు సేసియు నొక్కొక్కటం బెక్కుతలలు హత్తించి చతుర్ముఖ

షణ్ముఖాదిరూపంబు లొనర్చియు బరితఃపతితమృతివీరుల తనుత్రాణశిరస్త్రాణభూషణ

వస్త్రవిశేషంబుల యథాతథంబులు గాఁ బూన్చి మాతంగతురంగశవంబు లారోహిం

పించి లె మ్మనుచు నార్చి మోదియు వినోదించుపిశాచలోకంబును, నిజముఖాగ్రఘట్ట

నంబులచేతం బ్రహారవశంబునం గప్పినమూర్ఛలు దెప్పిరిలి కొఱప్రాణంబులతోఁ

బొరలు వీరయోధులపై మూఁగుచు విరియుచుఁ జిఱ్ఱుముఱ్ఱాడుకాకోలూకాదివిహంగ

సంఘంబులును, శతమతిం బతితకేతనబిరుదప్రతిమలం గదిసి పసిగొనం గదిలిన నెదిరి

ఝుంకించుట గా శంకించి వెనుకద్రొక్కునక్కపదువులుం గలిగి, మహాప్రళయంబునుం

బోలె సర్వతఃకబంధబంధురంబును, దివసావసానసమయంబునుంబోలె వియుక్తరథాంగ

సంఘంబును, నంధకారంబునుంబోలె హతసహస్రాతపత్రంబును, మత్తురాజ్యంబు

నుంబోలె విధ్వస్తసమస్తధర్మంబును, గుకవికవితయుంబోలె భగ్నోరుప్రాసంబును,

శూన్యపురంబునుంబోలె శిథిలపరిఘాకులంబును, వార్ధకంబునుంబోలె భిన్నగదాసంకులం

బును, అవగ్రహంబునుంబోలెఁ బ్రశాంతనిశ్శేషవాహినీసంకులంబును నై సంగ్రామ

రంగంబు చూపఱకు వెరపు వెరగు వెక్కసపాటు నొదవించె నయ్యవసరంబున.

	గీ.	
బలము లడఁగినఁ దమ కెదుర్పడగఁ దెరపి, గలుగుటకుఁ బొంగి యార్చి శంఖంబు లొత్తి

తాఁకి రెక్కటిరెండుమొత్తములు దొరలు, నోర్చి ఫణిపతితలలు నుఱ్ఱూఁత లూఁగ.

		 ఈ పేజీలో చివరి మార్పు 14 సెప్టెంబరు 2022న 02:29కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

